
NEBZEko mintegian estalki jangarriak egiten dituen oinarri teknologikoko enpresa berritzaile bat hartu dute: Proinec
Proinec enpresak elikagaiei itsasteko estalki likidoak ikertzen eta egiten ditu; estalki horiek elikagaiak babesten dituzte eta ezaugarri berriak ematen dizkiete 

2010eko urtarrilak 15, ostirala. Nafarroako Enpresa eta Berrikuntza Zentro Europarreko (NEBZEko) Enpresen Mintegiak Proinec enpresa hartu zuen joan den abenduan. Proinec oinarri teknologikoko enpresa berritzaileak (OTEB) estalki jangarriak egiten ditu. Proiektu berri horren helburuak dira, batetik, estalki jangarriak ikertzea, garatzea, egitea eta merkaturatzea; eta bestetik, nekazaritza elikagaien alorreko enpresei estalki horiek haien produktuetan erabiltzen laguntzea. Espainian lehen aldia da enpresa batek I+G prozesuak ez ezik bezeroen premien araberako ekoizpena ere lantzen duela. 

Proinec erakundearen sustatzailea Javier Oses da, Nafarroako Unibertsitate Publikoko Kimikako doktorea. Proiektuaren sorburua Javier Osesen doktorego tesia da. Izan ere, tesi horretan aztertu zuen elikagaiei geruza jangarriak nola jarri, kontsumitzaileek gero eta produktu osasungarriagok, seguruagoak eta hobeak nahi dituztelako.
Javier Osesek azaldu duenaren arabera, “Estalki horiek material jangarri garden eta gustugabez egindako geruza jarraitu eta finak. Estalkia likido moduan jartzen zaie gainean elikagaiei, kanpo erasoetatik babesteko, propietateak ez galtzeko, gehiago irauteko eta zenbait ezaugarri indartzeko. Osesek zazpi kide dauzka proiektuan, horien artean Lleidako Unibertsitateko eta Nafarroako Unibertsitate publikoko lau irakasle; unibertsitate horiek erreferenteak dira estalki jangarrien ikerketan.
Osesek dio estalki likido horiek mikrobioak agertzea eragozten dutela eta, beraz, elikagaiak hobeto kontserbatzen direla, osagarri kimikorik gabe (kontserbagarri artifizialik gabe, adibidez). Estalkiak egiteko gai naturalak erabiltzen dituzte, eta erabil daitezke fruta, barazki, fruitu lehor, haragi, arrain, esnekietan, pastel eta ogiarekin, baita aurrez prestatutako jakietan ere.
Esaterako, fruitu lehorrek, estalki jangarriarekin babestuz gero, ez dira umeltzen eta, beraz, dauzkaten propietateei eusten diete; gainera, behin ontzia ireki eta gero ere babestuta jarraitzen dute. Halaber, estalkiari esker, fruta eta barazki oso, zuritu eta zatituek gehiago irauten dute, ez direlako hezetzen eta oxidatzen eta, horrela, gainera, ez dutelako kolorea galtzen.

Javier Osesek NEBZEren negozio ideia onenaren Ideactiva saria jaso zuen 2008an. Gero, NEBZEren babesa jaso zuen, OTEBen programaren bitartez. Programa horren helburuak dira, batetik, enpresak sortzea, betiere, ikertuz lortutako emaitzetan oinarritutako berrikuntza teknologia abiapuntu duten enpresak; eta bestetik, prozesu eta produktu berriak garatzea. Programa hori medio, Proinec erakundeak hainbat zerbitzuren laguntza jaso du: adituen aholkularitza teknikoa, industria jabetzen analisia, merkatu azterketak, enpresa planaren finantzaketa eta arrisku kapitalaren finantzaketarako laguntza, Start Up sozietatearen bitartez.

Proinec joan den abenduan jarri zuten martxan NEBZEren Enpresa Berritzaileen Mintegian; ikerketa lana Nafarroako Unibertsitate Publikoaren Elikagaien Teknologia saileko laborategian egiten dute.
Proinec enpresaren bezero nagusiak dira elikagaien sektoreko enpresa aitzindariak: frutak, barazkiak, haragikiak eta arrainkiak egiten dituzten enpresak, besteak beste. Proinec enpresak estalki jangarriak egiteko garatzen duen teknologiak balio du giro-tenperaturan, hotzean eta janari ultraizoztuekin erabiltzeko; kasu bakoitzak bere formulazioa dauka. 

Enpresa berri horrek lau negozio ildo dauzka: estalki jangarriei buruzko ikerketa; estalki jangarriak egitea eta merkaturatzea; aplikazio sistema garatzea, estalkiak jartzeko makinak eginez eta bezeroaren fabrikazio ildoan integratuz; eta sistema aplikatu ondorengo laguntza teknikoa eta aholkularitza. 

Start Up Capital Navarra sozietatea
Proinec enpresaren harrera Start Up Capital Navarra sozietateak formalizatu du duela gutxi. Sozietate hori Nafarroako Gobernuak gestionatzen du, NEBZEren bitartez, enpresa berritzaileak sortzen laguntzeko. NEBZEk gestionatzen duen funts hori 2000. urtean sortu zen. Ordudanik, 20 enpresa berritzaileei eman dizkiete laguntzak, guztira 2.377.000 euro. Start Up Capital Navarra sozietatea sortzea Foru Gobernuak proposatu zuen eta NEBZE, Sodena eta Nafinco sozietate publikoen bitartez eratu zuten. Gaur egun, Nafarroako hainbat enpresa eta erakunde garrantzitsuk parte hartzen dute. 
Orain, sozietateak 1.630.000 euro dauzka inbertituta hamaika enpresek osatutako zorro batean. Zorro horretan, Proinec enpresaz gain, honako hauek daude: EmbElectronIP SL (sistema elektroniko integratuetarako IPak), Reduce Destrucción Documental SL (dokumentuak ezkutuan deuseztatzea), Alpe Metrología Industrial SL (kalibratze laborategia), Cromasa Identificacion Electronica (animalien identifikazioa), Biomasa Termica de Navarra SL (biomasa fabrikatzea eta banatzea), KSI SL (informatika segurtasuneko konponbideak), U Rock Films SL (LTDerako eta Interneterako ikus-entzunezkoen ekoizlea), Geoactio (telekomunikazioak), Mercem Mercados Digitales SL (marketin digitala) eta Inmotec SL (lehiatzeko motozikleten ingeniaritza).






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 3



[image: image1.png][image: image2.png][image: image3.png][image: image4.png][image: image5.png][image: image6.png]